Пән: Өзін – өзі тану
Сыныбы: 4 А
Оқушылардың саны:
Тақырыбы: Адамның ішкі сұлулығы
Құндылығы: Сүйіспеншілік
Қасиеттері: Бәрін жақсы көру, ақкөңілділік, достық
Мақсаты: Оқушыларға адамның ішкі сұлулығының маңыздылығын түсіндіре отырып, сүйіспеншілік құндылығының мәнін ашу.
Міндеттері:
1. Білімділік: Оқушыларды бәрін жақсы көре білуге үйрету.
2. Дамытушылық: Оқушылар бойындағы достық қасиеттерін дамыту.
3. Тәрбиелік: Оқушыларды ақкөңіл болуға тәрбиелеу.
Ресурстар:
(материалдар, дереккөздер)
1.bilim-all.kz
2.https://infourok.ru
Сабақтың барысы:
1. Ұйымдастыру кезеңі.
5. Т – ережесі:
1. Тәртіп.
2. Талап.
3. Тыныштық.
4. Тазалық.
5. Татулық.
Балалар ережені есімізге түсіріп, сыныптың тәртібін сақтап, оқып - білуге талаптанып, тыныштықты орнатып, тазалықты сақтап, бүгінгі күнімізді татулықпен өткізейік.
Жағымды күйге келу.
«Менің қиялымдағы ғажап құс» жаттығуы
Барлық тыңдаушыларға қағаздан ғажап –құстың фигурасын жасау ұсынылады. Бұл қиялдауға, бір нәрсе ойлап шығаруға үйретеді. 
Үй тапсырмасы.
1. №7 – сабақ. 3 – тапсырманы орындау.
2. Келесі сабақ. №8, «Жақсы адам болғым келеді» мәтінін оқып келу.
Сұрақтар:
• Балалар Кемелді қалай қарсы алды?
• Олар қандай мамандық иелері болғылары келді?
• Балалар аналарын қалай бағалады?
• Балалардың «Бәріміз де жақсы адам болайық!» деп айтуларының себебі неде?
• Жақсы адам мен сұлулықтың қандай байланысы бар?
• Жақсы адам болу үшін не істеу керек деп ойлайсыңдар?
• Өзіңді жақсы адаммын деп санайсың ба? Неліктен?
3. Сабақтың дәйексөзі.
Адамның асқан сұлулығы – оның қарапайымдылығы.
Василий Сухомлинский
Василий Сухомлинский — әйгілі кеңес педагог-новаторы, жазушы. 
Сұрақтар:
1. Қарапайымдылық деген не?
2. Дәйексөзден қандай ой түйдіңіз?
4. Оқиға айту (Мұғалім сыйы).
Сенің сұлулығың – мейірімділігіңде!
Шалва Амонашвили
Бала есейді. Сондықтан да айнаға жиі қарайтын және ашуланатын: – Мен қандай көріксізбін! Атасы бұл сөздерді естіп, немересіне былай деді: – Сенің сұлулығың – мейірімділігіңде! Бала атасына сеніп, барлығына, барлық жерде жақсылық жасай бастады. Ол жақсылық жасауға берілгені соншалық, өзінің көріксіз екенін тіптен ұмытып кетті. Уақыт өтіп жатты. Ол жігіт болды. Күндердің күні, бір кеште ол өзіне жасырына қарап, сыбырласып тұрған әдемі екі қызды байқады: – Ол қандай тартымды! – деді бірі. – Оның бет-әлпеті ішкі сұлулығынан нұрланып тұр! – деді екіншісі. Сонда жігіт атасын есіне алды. Ол іштей «Рақмет саған, данагөй аташым!» деді.
• Бала өзін неге «көріксізбін» деп налыды?
• «Сенің сұлулығың – мейірімділігіңде!» деген атасының сөзін қалай түсінесіңдер?
• «Оның бет-әлпеті ішкі сұлулығынан нұрланып тұр!» деп қыздар неліктен айтты?
• Адамның сұлу екенін қалайша тануға болады?
• Сұлу адамның бойында қандай қасиеттер болады?
• Өзіңді сұлумын деп санайсың ба? Неліктен?
5. Шығармашылық жұмыс, топпен жұмыс.
4-тапсырма Мәтінді оқып, кестені толтырыңдар.
Мәтіндегі маған ұнаған іс-әрекеттер:
Мәтіндегі маған ұнамаған іс-әрекеттер:
6-тапсырма Өз мінезіңді жақсартатын іс-әрекеттерді теріп жазыңдар.
6. Топпен ән айту.
Мен әдепті баламын
Өлеңін жазған Әбдірахман Асылбек
Әнін жазған Ибрагим Нүсіпбаев
Мені үлкендер әдепті деп мақтайды,
Мінезімнен теріс қылық таппайды.
Ал, егер сен жалқау болсаң тілазар,
Ондай әдет жақсылыққа жатпайды.
Қайырмасы:
Айтқан тілді аламын,
Айтқан жерге барамын,
Мен әдепті,
Мен әдепті баламын.
Тілін алып кішінің де кәрінің,
Айтқанынан шығып жүрмін бәрінің.
Ата-ананың айтқанынан шығуды,
Әдептілік белгісі деп таныдым.
Қайырмасы.
7. Үй тапсырмасы.
1. №8 – сабақ. «Сұлулық бетте емес - жүректе» тақырыбында эссе жазу.
2. Келесі сабақ. №9, «Шоқан асулары» мәтінін оқып келу.
8. Сабақтың қорытынды сәті.
